
Kolosi

1 Aya Pol, Negur né oroya bunem Kristus Jesus
né aposel wo aun ado, neda turada Timoti adom,
2 oun Kolosi taun, Negur né fateul tamo kayau,
Kristus bun momoiya turama tar bun pas enei

matotkeneik. o
Wau ifenéya ado wau inosiya, Tamada Negur

bunem & bun ibodof.

De Fiyéya Ado Koséya

3Sain ama a nigin kosé mauf bun, ama faimud
neda Odug Jesus Kristus né Tama, Negur de
mafiyédig, 4 ere nigin, ama Kristus Jesus bun
dgenei momoiya ado, & Negur né tamo kayau
ganan nigin waui laa fiya ani kari maun. 5 A
mogo momoi né od, biya od & bun isin ani karig
fen, ereb a nigin saa ilun inon nigin waui ise fen,
momoiya ado waui laa fiya ani wd yen. 6 Sain
a biya od ani karig fen, Negur né wau ifenéya
momoi bagai kelein sain ani bunem ilauf ganan,
biya od ani & atun age fen gen, teneub ganan
bun, biya od enei faat yu ken, odugef. 7 A,
nema oboima ferfer turama Epafras bun kelei ani
walegen, T ama nawama yaleya, Kristus né kabi
tamo do fiya biya, 8 agef fen, inimeg dgenei Awa
Uur bun waui laa fiya nigin irokanaman.

9 Age fiya nigin, sain amd a nigin kari maun
bunem isif ganan, ama & nigin Negur kosé mafiye
ken, uur né kisi biya ado kisi fokdya ganan bunem
Negur né oroya nigin kelel aura yeif nigin to

fiyéya to matorddig. 10 Age mafe fen, ama, &
Odug né oroya bun uboddg fen, ereb ereb ganan
bun Odug wau al fouf né ani ago gouf nigin kosé
maudig: faat biya kabi biya ganan bun yuf nigin,
Negur nigin kelei, & bun odugouf nigin, 11 yogon
fula fiya medelya né megeir bunem megeir ganan
ifeneidi, a ereb ereb ganan bun, feseya sd megeir
bagai ufaragauf nigin, agef fen, waui kuliya ado,
12 Tamada 1, a4 lalan né tano bun Negur né tamo
kayau neid akor weim walogouf nigin age fen ani,
de wiyégouf nigin kosé maudig. 13 Ere nigin, 1
ada gugum né megeir bun yalelnada fen, in Naal
Negurem 1 nigin wau laa fedig ani né tano bun gei
fada irou isidan. 141 Naal bun ada kel yaledan,
neda mosor nigin weder tu kelen.

Kristus I Ereb Ereb Ganan Wal Fiya

15 Kristus 1, Negur ada to tailef ani né
malakanon, T Negur né kesu matu, ereb ereb in-
odin ganan ani né mudur inenen. 16 Are, Kristus
1 bunem ereb ereb ganan inodin, ereb ereb saa
ilun ifaredif ado tenebur ein ifaredif, ereb ereb
tailef ado to tailef, king, megeir, uyu iroudiya be,
yeneid adodo; ereb ereb ganan Kristus bunem
Kristus nigin ye fen, inodin. 17 Kristus 1 ereb
ereb ganan woya s mog, ibodon, agef fen, 1 bun
ereb ereb ganan ifaref. 18T bouwa are sios, 1
yogo ani né mudur. I gariya, tamo gare den bun
tamal uyulil kel fa yen, are ereb ereb ganan bun i
mudur iboddf nigin age fen. 19 Negur 1 yogon Kkisi
feleya bagai ani ganan, Kristus bun iboddf nigin
oro fen, 207 Kristus né naud aa tetek bun fi felen
ani bunem maror ino fen, Kristus bunem ereb

ereb ganan tenebur ifaredif be, saa ilun ifaredif,
i geid komo difouf nigin oron.

21 Uruwa bun, & Negur nigin gero ufareg fen,
dgenei tobonunad sane bunem, dgenei kisi bun
Negur nigin kiwai uboddgen. 22 Ani ere gama,
Negur 1, Kristus né bouwam laa bunem, yogon lo
fiya bun a fateul, amuyé sa, od sa ineneif nigin 1
geid komo yein. 23 A dgenei momoiya tobol ge fen,
feseya sa totol ufareg fen, biya od kari gen sain
bun wauli iseya walegen ani bun to ulegef usigef
gouf are, agog wo gouf. Biya od enei are, ereb
ereb ganan saa farumen ifaref anidi bun kurd
fesin, agef fen, aya Pol biya od ani né kabi tamo
wo aun.

Pol Sios Nigin Kabt Totol Yalen

24 Gama aya a nigin darau alef ani nigin wau
al fef, age afe fen, Kristus 1T yogon bouwa sios
nigin darau yalen bun fau to kisi felef ani Kkisi
falauf nigin, aya bouwaum darau ani ale di, kisi
falauf. 25 Aya Negur né od ani kisi feleya bagai
afeneif nigin, Negur kabi ifanan ani né kabi tamo
wo aun. 26 Negur né od are 1 waa, kulunem ibor
isin ganan bun iminéyan ibodon ani, gama Negur
né momoiya tamo kayau bun yaor fen. 27 Negur
né tamo kayau bun, Negurem waa enei né fula
fiya medeiya barika ani naig be fiya ani, haiden
atun yaor fouf nigin wau iron, waa are Kristus
d namein ibodok, ani né fula fiya medeiya nigin
wau iseya ani.

28 Ama 1 nigin kurd mafalaisi, tamo kayau
ganan wedereid maroud fen, kisi biya ganan
bun, tamo kayau ganan mafelnédidig, are ama

tamo kayau ganan Kristus bun, kisi feleya bagai
manenédiyouf nigin age mafef. 29 Enei kisi falauf
nigin, aya kabi totol alef, yogon megeir aya
nameun ibod ken, kabi totol yalef anim aya guni
auf.

2

1 Aya a nigin, idi Laodisia taun difaref anidi
nigin ado, idi aya to bagai dileyaf anidi ganan
nigin, naig afe guni auf ani, & kelei youf nigin
orouf. 2 Neu Kkisi bagai are, idi waud alese di, wau
laa fiya bunem waud katd difouf, age fe di, idi
kisi fokd feleya nigin kelei barikaf, ani bunem,
idi Negur né& waa kelei youf, are Kristus. 31 bun
kisi biya ado kelel né safina biya ganan inokon
ibodok. 4 Aya taka nem melei yaleya od biyai
biyai bunem to idegneif nigin enei arokeneik.
>Momoi, aya bouwaum a geid to tabodok, ani ere,
aya uur bun a geid tabod ken, d naig be ge tutuk
ufareg fen, dgenei Kristus bun momoiya naig be
fe megeir ifaref ani, ileya nigin wau irok.

Tamo Né Lo Wal Fe Fen, Kristus Bun Mata
Iboddya

6 A Kristus Jesus dgenei Odug walegen, ani
nigin, 4 1 bun mata uboddgouf. 71 bun warei
urardg fen, f6 kare gen walesagauf, a difelnein
kilei, dgenei momoiya bun megeir ge fen, de
fiyéya ani @ bun ise gogi fouf.

8 Taka nem a, tamo né idegéya kelei kal sa
bunem to gurar yei irouleyeif nigin lo walagauf,
are Kristus do fiya ban, tamo né tobonuna ado
tenebur enei né tobonuna do fiya nigin.

9 Ere nigin, Kristus bun Negur né kisi feleya
bagai ganan bouwa bun ibodok. 10 Agef fen,
a Kristus bun kisi feleya bagai ifenein, Kristus
1 megeir ganan ado yeneid adodo ganan neid
mudur. 111 bun dg mulii ulegen, are tamo imam
mull bun ineneiya s, ani ere, mosor né oroya
yaleleya nigin, Kristusem mulii bun inenein. 124,
1 geid naan yaleya bun mi yei ken, Negur 1 laa
bun tamal Kristus kel turi fiyen ani né megeir
bun, dgenei momoiya bunem 1 geid kel turi yein.

13 Sain &, dgenei mosor nigin ado agenei mosor
né oroya nigin mult ileya sa nigin, laa bun ufareg
mog, Negur 1, 4 Kristus geid kel turi yein. I neda
mosor adok nigin weder tu kelen. 14110 né itafiya
itotoya, are ada weteda kiwai ibodon aniisasalen,
1 ani yalel fen, aa tetek bun yun. 15 Agef fen, T,
megeir adodo yeneid adodo neid totol ganan, ye
farumen go fel fen, Kristus né aa tetek bunem
kusi bun idi wal fedin ani dilouf nigin, ganan
meleid bun yaor fen.

16 Ani nigin, a saaf be naan wagauf, uub sifa
naa fire fire be, 0gd mata sigigi fiya naa be, Sabat
naa”™ to do gouf bun, taka nem to es yeif. 17 Eneidi
are, ereb fau isiyouf né malakanon. Ani ere,
ereb momoi bagai are Kristus bun fotou fiyauf.
18 Aib taka 1, mala yaleya nigin wau yukesileya
ado engel yeneid yaleseya nigin wau al fef anim,
d mala solo walogouf ani to wal yeif. Tamo age
fiya 1 ereb ilen ani nigin neneri meluk dir fe
fen, yogon bouwa né oroya anim, gariya sa faga

* 2:16: Sabat naa ani, Juda neid uub né naa.

yedig. 191 bouwa né mudur Kristus ani fold fel fen
ifaren, mudur are Kristus, 1 bunem bouwa ganan
tuwa katd fiya ado dirumunad anidim disenné di,
kato fel ifar fen, Negur yogo age fe di, odugedig.

20 A Kristus geid tenebur enei né tobonuna bun
laa yein, age fiyauf are, ere nigin ani a fau ani
né gen ufareg fen, yogon itéfiya eig fiya farumen
ufaregef, 21 “A to uroug! A to kobilig uleg! A to
dordg uleg!”? 22 Enei ganan are, kabl wenége di,
sa kalauf, ere nigin, idi tamo né itéfiya ado tai
fiya dogol. 23 Momoi, itafiya age age fediya are,
dogo neid kisim seli kuld fiya, dogo neid idegéya
waud yukesileya ado, dogo neid bouweid kafi
fiya ifenéya bun, kisi biya gen ulegedig, ani ere,
idi bouwa né oroya lai fesileya nigin kisi feleya
sa.

3

Fateul Ibodbdya Né Faded Fiya

1 Age fiya nigin, 8 mogo Kristus geid keg fa gen
nigin, dgenei waui ereb ereb ilun né nigin, Kristus
Negur ima biyalé ibodok né an, unogouf. 2 Agenei
kisi ereb ereb ilun né nigin unogouf, ereb ereb
tenebur né nigin sd. 3 Ere nigin, 4 gareg fen,
dgenei mata gama Kristus geid Negur bun inokon.
4 Kristus 1 agenei mata, 1 wd youf sain bun, ag 1
geid fula fiya medeiya bun wo gouf.

5 Ani nigin, ereb ereb dgenei tenebur né oroya
né ani udenkesig: noli tobonund, amuyé tobo-
nund, noli kisi, oroya sesen ado, safina musei
youf nigin ima su lai fe fen sti we fiya (are idegéya
waitou seli yabiya). 6 Eig fediya nigin, Negur né

didi isif. 7 A uruwa uboddgen, naab enei bun
uyOgen. 8 Ani ere, & gama naab eig fediya, wau
saneya, didi iseya, tobonunad sesen inoya, dumen
od irdya ado, sigorei bun od sesen wogdya, ani
ganan utordgouf. 9 A abob to udegné&gouf, ere
nigin, dgenei bouwel né oroya tubu yogon tobo-
nund ado uraileg fen, 19 oroya mata ufontigen, are
Negur né malakanon nigin kelei bun mata falei
yeidig. 11 Ein baban, Grik tamo be Juda tamo,
mulil ileya be mulii ileya sd, yali tamo be tamo
kui gen, ferfer be kafl fiya s tamo gen, fire fire
to ibodok, ani ere, Kristus T ani ganan, I ganan ani
namedin ibodok.

12 Ani nigin, & tamo kayau Negurem igirnein,
fateul ado Negur né oboi tar nigin, wau ylya,
tobonund biya, wau yukesileya, molol ado, kaisa
to seyeya ani ufontigouf. 13 Molol ufareg fen,
abob nigin mord faali gouf, agog fen, & atun abob
ereb mord iboddf ani nigin wederei tu kalauf.
Odug agenei mosor nigin weder tu kelen gen, ag
mosor nigin wederei tu kalauf. 14 Agog fen, enei
ganan teten, waul laa fiya ufoniigouf, anim ereb
ereb ganan tekelei guf irouwauf.

15 Kristus né wau inosiya dgenei waui bun
utordg len, ulum irouwauf, ere nigin, & bouwa
tekelei bun wau inosiya bun iweignein. Agog fen,
Negur de wiyé&gouf. 16 Utordg len, Kristus né od
fatuk bagai & namein ibod6 di, a kisi biya ganan
bunem abob ufelnédig fen, abob weder urougautf,
agog fen, od Negur né Itotoya Sam bun ibodok,
Negur yana yaleseya seg ado, uur né seg, agenei
waui bun Negur de fiyéya ado walogouf. 17 Agog

fen, ereb a ago gef, od bun be kabi yaleya bun, ani
ganan Odug Jesus yana bun agog fen, 1 bunem Dei
Negur de wiyégouf.

Momoiya Tamo Kayau Ibor Mata Iboddya Né
Faded Fiya

18 Kayau, dgenei tamo farumen uboddgouf, are
Odug né lo fiya bun biya bagai.

19 Tamo, dgenei aiwei tar nigin waui laaf fen, idi
waud mord to wenédigouf.

20 Kesu, a ereb ereb ganan bun sinei temei tar
sigoreid do gouf, anim Odug wau al fouf.

21 Tama, & gerenel tar to waud saneya
wenédigouf, ago gouf, idi agogon de fen, waud to
al fouf.

22 Ferfer, a ereb ereb ganan bun, dgenei marau

tenebur enei né sigoreid do gouf, idi meledin
dogol idi biya difamaf ya bunem meleid yaleya
nigin dogol to ago gouf, ani ere, & waul momoi
né ado Odug nigin anini ge fen, ago gouf. 23 Ereb
ago gef ganan, waul adok iro ken, ago gouf,
tamo nigin sd, Odug nigin kabi alef ge fen, kabi
walogouf, 24 ere nigin, a kelei, 8 Odug bun tamal
in akor mala solo walogouf. Are Odug Kristus ani
d aruna walekenégef. 25 Aib taka 1 sane age fouf,
yogon sane age fiya nigin mala solo sane yalouf,
ere nigin, an ani kinau ya sa.

4

1 Marau 4, agenei ferfer ereb madur ado biya
ani wenédigouf, ere nigin, a kelei, dg saa ilun
dgenei Marau ibodok.

Faded Fiya Tuni

2 Koséya ani totol uroug, lo weleg fen, Negur
de wiyégouf. 3 Agog fen, ama nigineg kosé gouf,
are Negur amd od wogd mauf nigin bobog ka fel
kanama di, ama Kristus né waa kur6 mafalaisiy-
ouf nigin kosé gouf, ani nigin aya kalabus bun
abodok. 4 Negur aya biya od wogd auf nigin
ifanan ani, sd yaor kurd afalaisiyouf nigin kosé
gouf. 5 Ereb tamo kayau seré temeleid bun ago
gou fené, kisi biya ado ago gouf. Sain biya & nigin
wo youf ganan to sekil gouf. 6 Agenei wogdya
sain bun ganan wau ifenéya barikaf, od kariya
biya dogol wogd gouf, ani bunem, &, tamo kayau
ganan naig be fe solof irokenédiya nigin kelei
youf.

Idikeleya Né Aanya

7 Tikikusem aya nigin od ganan wogd yeif. I
neu turau oboiyou, kabi tamo do fiya biya fen,
Odug bun kabi turau. 8 Aya, 1, & bun enei nigin
bagai sur afiyek, are a, ama naig ma mafaref ani
kelel di, ani bunem 1 dgenei waui yalesauf nigin,
age afef. 91 Onesimus ado disiyouf, Onesimus 1
neda turada do fiya biya oboida, 1 agenei taka. Idi

ereb ereb ganan ein agef wo yef ani dirokeneif.
10 Neu kalabus turau Aristakus, & bun yogon
aanya sur fef, Mak, Banabas ne tam, Ig agef aanya
sur fef. (A1 mgm faded fiya walegen I a garan
isiyouf are, 8 1 walogouf.) 11 Jesus 1 yana taka
Jastus dedig, ig aanya sur fef. Negur né tano nigin
neu kabi tamo turau tar atun, idi dogol ani Juda
temeleid. Age de fen, idi momoi bagai de fen,
neu wau dalesen. 12 Epafras 1 agenei taka, Kristus

Jesus né kabi tamo, & bun aanya sur fef. I faimud
koséya bun a nigin totol inodig, are & Negur né
oroya ganan bun, kisi feleya bagai ado momoiya
odug bun totol ufaragauf nigin age fef. 13 Aya, 1,
a nigin, idi Laodisia taun difaref anidi nigin ado,
idi Hierapolis taun difaref anidi nigin kabi totol
yaledig ani, sa 1 nigin kuro afesif. 14 Nema oboima
dokta Luk ado Demas aanya sur difef. 15 Turei tar
Laodisia taun dibodok anidi bun ado, Nimfa ado
sios yogon f6 bun guru difef anidi bun, neu aanya
wenédigouf.

16 Pas enei uweseg le di, Laodisia sios buneg
diwesauf, abag, Laodisia tamal paseg uwesagauf.

17 Akipus urokenég, “O Odug bun kabi walen
ani, el wo udikalauf nigin kari walauf.”

18 Aya, Polem aanya enei imaum bagai atotof.
Aya kalabus bun abodok ani kari walagauf. Wau
ifenéya a ado ibodof.

